КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса республиканскöй бюджетысь либö меставывса бюджетысь сьöмöн могмöдан учреждениеясса уджалысьясöн оланiн стрöитöм либö ньöбöм могысь  босьтöм кредит юкöн вештöм вылö компенсацияöн социальнöй мынтöм сьöм сетан пöрадок йылысь" Коми Республикаса Правительстволöн 2008 во июль 24 лунся 200 №-а шуöмö 

вежсьöмъяс пыртöм йылысь
Коми Республикаса Правительство шуис:

1. Пыртны "Коми Республикаса республиканскöй бюджетысь либö меставывса бюджетысь сьöмöн могмöдан учреждениеясса уджалысьясöн оланiн стрöитöм либö ньöбöм могысь  босьтöм кредит юкöн вештöм вылö компенсацияöн социальнöй мынтöм сьöм сетан пöрадок йылысь" Коми Республикаса Правительстволöн 2008 во июль 24 лунся 200 №-а шуöмö вежсьöмъяс содтöдын индöм серти.

2. Тайö шуöмыс вынсялö сiйöс официальнöя йöзöдан лунсянь.

Коми Республикаса Юралысь                                                             В.Торлопов

Сыктывкар

2008 вося ноябр 26 лун

322 №

Коми Республикаса Правительстволöн

2008 во ноябр 26 лунся 322 №-а шуöм дорö

СОДТÖД

"Коми Республикаса республиканскöй бюджетысь либö меставывса бюджетысь сьöмöн могмöдан учреждениеясса уджалысьясöн оланiн стрöитöм либö ньöбöм могысь  босьтöм кредит юкöн вештöм вылö компенсацияöн социальнöй мынтöм сьöм сетан пöрадок йылысь" Коми Республикаса Правительстволöн 
2008 во июль 24 лунся 200 №-а шуöмö пыртöм

 ВЕЖСЬÖМЪЯС

"Коми Республикаса республиканскöй бюджетысь либö меставывса бюджетысь сьöмöн могмöдан учреждениеясса уджалысьясöн оланiн стрöитöм либö ньöбöм могысь  босьтöм кредит юкöн вештöм вылö компенсацияöн социальнöй мынтöм сьöм сетан пöрадок йылысь" Коми Республикаса Правительстволöн 2008 во июль 24 лунся 200 №-а шуöмын:

1) Коми Республикаса республиканскöй бюджетысь либö меставывса бюджетысь сьöмöн могмöдан учреждениеясса уджалысьясöн оланiн стрöитöм либö ньöбöм могысь  босьтöм кредит юкöн вештöм вылö компенсацияöн социальнöй мынтöм сьöм сетан пöрадокын (водзö – Пöрадок), мый вынсьöдöма шуöмöн (содтöд):
а) 3 пунктлысь 8 да 9 подпунктъяс гижны тадзи:

"8) урчитöм ногöн кырымалöм олан жыр ньöбöм-вузалöм кузя сёрнитчöмлысь копия, либö законодательстволöн корöмъяс серти кырымалöм да пасйöм оланiн пайöн стрöитiгöн (инвестируйтiгöн) пайöн участвуйтöм йылысь сёрнитчöмлысь копия (ас оланiн стрöитысьяслы оз ков);

9) олан жыр вылö киын кутан право государственнöя регистрируйтöм йылысь эскöдан гижöд копия (ас оланiн стрöитысьяслы да оланiн пайöн стрöитiгöн (инвестируйтiгöн) пайöн участвуйтысьяслы оз ков);";
б) 20 пунктлысь медводдза абзац гижны тадзи:

"20. Мынтöмсö сетöны сійöс гражданинлöн тшöт вылö вуджöдöмöн, мый восьтöма сылы кредит сетысь кредитнöй организацияын, кредитнöй сёрнитчöмын индöм банковскöй реквизитъяс серти (водзö – гражданинлöн тшöт).";

в) 22 пунктын "ссуднöй" кыв киритны;

2) Пöрадок дорö 1 содтöдын:

а) текст кузя "ссуднöй тшöт" кывъяс вежны "кредитнöй сёрнитчöмын индöм тшöт" кывъясöн;

б) 7 да 8 подпунктъяс гижны тадзи:

"7) урчитöм ногöн кырымалöм олан жыр ньöбöм-вузалöм кузя сёрнитчöмлысь копия, либö законодательстволöн корöмъяс серти кырымалöм да пасйöм оланiн пайöн стрöитiгöн (инвестируйтiгöн) пайöн участвуйтöм йылысь сёрнитчöмлысь копия (ас оланiн стрöитысьяслы оз ков);

8) олан жыр вылö киын кутан право государственнöя регистрируйтöм йылысь эскöдан гижöд копия (ас оланiн стрöитысьяслы да оланiн пайöн стрöитiгöн (инвестируйтiгöн) пайöн участвуйтысьяслы оз ков);";
3) Пöрадок дорö 2 содтöдын:

5 графаын "ссуднöй тшöт" кывъяс вежны "кредитнöй сёрнитчöмын индöм тшöт" кывъясöн.

Вуджöдiс Кузнецова Н.А., 3010 пас

